
ALI HADRI PERBALLE DIFERENCIMIT IDEOPOLITIK TE
INTELEKTUALEVE SHQIPTARE

Procesi 1 diferencimit ideopolitik té intelektualéve shqip-
taré, 1 sforcuar nga survejimet, bisedat “informative” né sigurim-
in shtetéror, largimet nga puna dhe ndjekjet penale, kujtoj se e ka
wwmgey PikENisjen né vitet ’50 dhe lidhet me

zbatimin e politikés gjoja té drejté
nacionale né¢ Kosové, pérkatésisht
ngritjen e ¢éshtjes turke. Atéboté fil-
loi agjitacioni i madhe pér deklarim-
in e shqiptaréve si turq (duke u sigu-
ruar atyre njé varg privilegjesh) qé u
pasua nga hapja e shkollave turke né
té gjitha qytet me pérjashtim té Gja-
kovés, formimi i shogatave kulturore
— artistike turke, sé pari né Prizren e
pastaj né qytetet tjera. Qéllimi 1 késaj politike ishte pérgatitja e ter-
renit pér shpérnguljen e shqiptaréve “turq” né Turqi. T€ parté qé e
sfiduan até ishin studentét shqiptaré né Beograd, pikérisht ata nga
Prizreni: Masar Shporta, Enver Dukagjini, Xhahit Limani dhe Refik
Nushi, né njé mbledhje me Mehmet Hoxhén, 1 cili késhillonte gé
shqiptarét té rriné urté, sepse na genkan ardhacaké. Djelmoshat e
Prizrenit shpejt u prangosén dhe u nxorén para gjykatés. Kété poli-
tiké e kundérshtoi edhe njé doré intelektualésh né krye me profesor
Zekeria Rexhén, 1 cili shpejt u vu nén survejimin e vazhdueshém
té¢ UDB-esé. Vepra e tij Kéngé popullore té shqiptaréve té Kosovés
— Metohisé u sekuestrua né shtypshkronjé dhe u dogj.!

Krijimi i njé gjuhe, kulture dhe tradite té shqiptaréve né Ju-

1 Vehap Shita, Zekeria Rexha. Patriot humanist, intelektual emotiv, Prishting, 2007,
£.73.

gosllavi krejtésisht e veganté nga ajo né Shqipéri, ishte pikésynim
1 politikés jugosllave. Kété qéllim kishte edhe organizimi i kon-
sultave gjuhésore né Prishtiné. N& pranverén e vitit 1955 u zhvil-
lua mbledhja e “punétoréve dhe dashamiréve té letérsisé té pakicés
kombétare shqiptare né Jugosllavi”. Qe ngritur edhe njé komision
pér pérgatitjen e referatit: Mbi té mbérrimet e deritashme dhe disa
probleme té letérsisé té pakicés kombétare shqiptare né Jugosllavi.
Referati u shkrua nga redaksia e revistés Jeta e Re (Esad Mekuli,
Zekeria Rexha, Tajar Hatipi, Vehap Shita) bashké me Hivzi Sylejma-
nin, Mark Krasniqin, Vuk Filipoviqin dhe Stathi Kostarin. Lista e té
ftuarve né mbledhje fillonte me mysafirin e “nderit” Dobrica Qosiq
kurse ishte hequr emri i poetit Martin Camaj dhe i prozatorit Ramiz
Kelmendi. Referatin duhej ta lexonte Z.Rexha, por nuk u lejua.2 Ai
ishte intelektuali i paré shqiptar i diferencuar. Mé pas (mé 1958)
do té débohet — posi profesor Sleman Riza — né Shqipéri, ku do t&
pritet me shpérfillje, nuk do té trajtohet miré — si shumé kosovaré.
Dhe rapsodi i njohur Dervish Shaqa, qé e kishte shqyer borén deri
né shoké pér té dalé pértej kufirit dhe pér té shpétuar nga kthetrat e
UDBE-sé gjaté aksionit t¢ mbledhjes sé arméve, duke gené i désh-
péruar deri né palcé, do té kéndojé me zemér té plasur:
Moj Kosové, kur ta ktheva shpinén,
Lash boré dhe gjeta dimén.

Mbledhja e shkrimtaréve ngjasonte me gjahun e shtrigave.
Ajo ishte preludé e mbledhjes sé zgjeruar té¢ Komisionit ideologjik
té LS té Kosovés, té dhjetorit t& vitit 1955, ku merrnin pjesé ud-
héheqésit mé té larté: Gjoko Pajkovig, Fadil Hoxha, Ali Shkukriu,
Kolé Shiroka, po edhe Mirko Tepavac dhe D. Qosiq nga Beogradi.
Edhe ky debat u kthye né gjykatore t& folklorit shqiptar. Tre blejve
té kangéve popullore shgiptare t&¢ mbarshtruar nga Vojisllav Dan-
getovig, Anton Cetta dhe Kadri Halimi, iu ngjité etiketa e botimit
shumé t& démshém pér shogériné socialiste dhe bashkéjetesén. Kadri
Halimi ishte né burg, késhtu qé né thumb té kritikés u mor A .Cetta.
Pér pasojé, njé kohé ai nuk mund té delte nga Beogradi né Kosové

2 po aty. £.74

pér té vjelur folklorin.3 Né frymén e konkluzave té késaj mbledhjeje
Asllan Fazliu botoi né Rilindje artikullin pér folklorin shqiptar me
theks té veganté mbi kéngén e Ramé Bllacés.

Deri né vitet *50 gjimnazet ishin t&€ ndaré né shqiptare dhe
serbe. Nga kjo kohé filloi edhe njé proces i politikés shoviniste né
arsim, g€ synonte sllavizimin e shkollave té¢ mesme shqipe. Ai e pati
nismén me mbylljen e gjimnazit té¢ Gjakovés me pretekst té mung-
esés sé kuadrit t& kualifikuar, gjé qé nuk ishte aspak e vérteté. Né
gjimnazin e Prishtinés katér profesor shqiptar u transferuan né Nor-
male dhe 1éndét e tyre u zévendésuan me kuadér serb. Zuri té flitej
me z¢& dhe té thuhej nga Komiteti Krahinor se gjimnazet né gjuhén
shqipe nuk jané té nevojshme, sepse maturantét qé shkojné né stu-
dime nuk e zotérojné serbishten. Pasoi fuzionimi i gjimnazeve nén
njé drejtori dhe nén njé administraté.# Mésimi né shkollat e mesme
me paralele shqipe dhe serbishte, do té kthehej gradualisht né njé
gjuhén shtetérore — serbisht. Né vitin shkollor 1959/1960, kur autori
i kétyre rreshtave jepte histori né Normalen e Prishtinés, disa léndé
mésoheshin serbisht, edhe pse kuadrot shqiptare tani nuk mungo-
nin.

Né fillim té vitit 1966 né Shtépiné e Armatés u ngrit Salloni 1
arteve, q€ organizonte tribuné né orén & pa njé ¢erek té mbrémjes. Mé
9 mars né téré Prishtinén u shpérndané pllakatet dhe u dérguan ftesat.
Tema e tribunés ishte: “Puna shkencore dhe publikimet shkencore né
Kosové e Metohi”. Por po até dité flitej se né kété tribuné do té€ mer-
rej né thumb vepra e Mark Krasniqit dhe Ali Hadrit. Njé vit me paré
Tatomir Vukanoviq, kustos 1 Muzeut té¢ Kosovés, 1 cili ishte débuar
nga Universiteti i Beogradit si plagiator, botoi pamfletin e tij, 5 pér
veprén e M.Krasnigit: Savremene drustveno — geografske promene
na Kosovu i Metohiji,b tezé e doktoratés e mbrojtur né Universitetin

3 Profesor A.Cetta mé kishte folur gjaté pér kété mbledje-gjykatore. Me té pérfun-
duar t€ saj ai priste arrestimin. Ali Rexha,shoku i studimeve, e mori nga hoteli né
shiépiné e tij.

4 Fadil Hoxha, njé jeté né shérbim & atdheut, Prishting, 2007,f.172.

5 Shih Blasnik Muzeja Kosova i Metohije, 1X-1965.

© Posebno izdanje Muzeja Kosova i Metohije, knj.1,.Pristina ,1963.

¢ Lubjanés, mé 1960.7 M. Krasniqi ishte profesor i Fakultetit Juri-
diko-ekonomik, ndérsa A.Hadri kryeredaktor i revistés Pérparimi, té
cilin nuk e pranonin kurrsesi né Fakultetin Filozofik si ligjérues té&
historisé, kurse gjaté qéndrimit né Shqipéri me njé grup turistésh nga
Jugosllavia, né Shkodér disa rrugag té porositur e shanin si titist.

Kryet e késaj tribune e zinte T.Vukanovigi, historiani Branko
Bashkovigi dhe gazetari Milivoj Llugiq. Ngritja e késaj gjykatoreje
u mbéshtet edhe nga Jedinstvo, e cilamé 21 shkurt botoi njé arrtikull
shumé afirmativ pér T.Vukanaoviqin.8 Prandaj ishin t€ pranishém
pothuajse té gjithé gazetarét e kétij organi intelektualé, veprimtaré
politiké, anétaré té Késhillit Ekzekutiv, t& Komitetit té Qytetit dhe
atij Krahinor, si Asllan Fazliu.® Ishin thirr me selam edhe dy asis-
tenté t€ gjeografisé nga Beogradi — Vlladimir Gjuriq dhe Sreqko
Nikoliq, si dhe Mitke Panov nga Shkupi.!0

Vepra e M. Krasniqit, qé nuk ishte prezent, u shpall si sajesé
pa vleré shkencore. B.Boshkovigi e kritikoi Ali Hadrin pér njéansh-
mérin€ né paragitjen e fakteve historike, trajtimin e veprimeve dhe
figurave té shquara t¢ LNC, mosnjohjen e burimeve relevante si
dhe pér elementet nacionaliste né punimet e tij, pa léné anash edhe
tekstin shkollor Pasqyré e historisé nacionale shqiptare, té shkruar
bashké Milan Perkajn.

Askush nga njerézit e organeve e té pushtetit dhe té partisé
nuk u denjua té reagonte ndaj dhunimit té veprés shkencore té
M.Krasniqit dhe A.Hadrit, sulm ky kundér mbaré shkencés, arsim-
it dhe kulturés shqiptare, po edhe kundér asaj universale. Nga ata
gjashté — shtaté intelektualé shqiptaré té pranishém ishte vetém
Hasan Mekuli ai q& pati kurajén civile té ngrite larté zérin kundér
késaj fushate té sajuar me dinakéri, té cilén e denonconte me kéto
fjalé “(...) Kjo fushaté, jam shumé i bindur, pérkon me intoler-

7 Mark Krasniqgi, Nauéni rad i nauéne publikacije na Kosovu i Metohiji,Pristina,
1966, £.3.

8 Shih Jedinstvo, 21.11.1966.

9 Bajram Kabashi, Me Hasan Mekulin, Prishting, 1997, f. 114.

10 M. Krasniqi, punim i cit., £.5.

ancén mé té thellé, jo ndérshkencore, por thjeshté ndérnacionale
dhe ndérnjerézore”. 11

Mé voné doli se né organizimin e tribunés s¢ 9 marsit kishin
doré zyrtarét e larté t¢ UDBE-sé.12 Kjo goditje hapte gjithsesi dritén
jeshile pér shkallézimin e survijimit té intelektualéve, diferencimi ¢
méteymé ideopolitik, pushimin nga puna dhe arrestimin e tyre. Kjo
edhe do té béhej sikur té mos ndodhte Pelnumi 1V 1 Brioneve, né
korrik té vitit 1966.

Kritika historiografike shénon pjekuriné shkencore té
A.Hadrit, po edhe pérbal- o S
ljen me trysniné e forté poli-
tike. Véshtrimi 1 tij kritik
pér memoaret e Svetozar
Vukmanaoviq, Revolucija
koja tece, botuar né revistén
“Pérparimi”, mé 1972, ku
pérgendrohej vémendja tek
themelimi 1 PKSH, e egér-
so1 Tempon deri né urrejtje  Profesor Al Hadni ne ny¢ akuivitet shkencor
patologjike, dhe a1 kérkonte me kémbéngulje tek organet partiake
federative, republikane dhe krahinore marrjen né pérgjegjési poli-
tike t& autorit té kritikés. Sigurisht, kjo kérkesé u parapélqye nga
Beogradi. Por Komiteti Krahinor 1 LKK u mjaftua me njé distan-
cim verbal sa pér t€ gené. Ndryshe nga disa veterané shqiptaré té
LNC té zeméruar né A.Hadrin, sepse sipas gjykimit té€ tyre ishte
treguar 1 skajshém né kritikén e ti), Mahmut Balkalli, e merrte até né
mbrojtje dhe nuk gante kokén pér presionin e udhéheqjes partiake
serbe. Duke 1 dalé zot historianit dhe intelektualit té njohur, kryepar-
tiaku 1 Kosovés mbronte kuadrot shqiptare. Kjo éshté e vérteta e pa
kundérshtueshme. Megjithaté, pérmbledhja e véshtrimeve kritike té
A.Hadrit nuk mund té& botohej né Prishtiné, por né Shkup.!3 Fill pas
demonstratave té muajit mars — prill 1981 dhe dénimit té tyre si ng-

'1 B Kabashi, vep.cit., f.117.
12 M Krasniqi, po aty, f. 4.
13 Ali Hadn Kritiké historiografike , “Flaka e Véllazérnimit™, Shkup, 1973

Jarje kundérrevolucionare, etiketimit si sulm i egér i nacionalizmit
dhe irredentizmit shqiptar, fshesa e gelikté e diferencimit ideopolitik
pérlau Universitetin, institucionet shkencore, kulturore e arsimore,
mjetet e informimit dhe administratén shtetérore. Goditjen e paré e
morén intelektualét qé ishin treguar t& zéshém né diskutimet kush-
tetuese pas vitit 1968, duke kérkuar avancimin e statusit té saj. Né
kété elité shquhej treshi Fehmi Agani — Ali Hadri — Gazmend Za-
Jjmi. Mé sa kam informacion, A.Hadri ishte ndér t& parét qé u thirr
né Sigurimin e Shtetit né bisedé té gjaté “informative” si njéri nga
fajtorét kryesoré t& indoktrinimit té rinisé studentore, té trimérimit
pér té dalé né demonstraté. Veg késaj nga ai kérkohej sqarim pér
qéndrimet e shpeshta né Shqipéri, té tregonte fije pér pe pér takimet
dhe bisedat e shumta qé kishte zhvilluar atje. Pasoi pérjashtimi nga
LKJ, largimi nga Universiteti, redaksité e revistave dhe té botimeve,
komisionet e ndryshme, ndalimi i botimit t& punimeve dhe veprave,
nxjerrja nga pérdorimi i teksteve té tij shkollore té historisé, mosle-
jimi i pjesémarrjes né tubimet shkencore. Né sesionin shkencor t&
Zllatiborit kushtuar 100-vjetorit t& lindjes sé Tucoviqit, ai mund té
ishte i pranishém vetém si dégjues, bashké me Jusuf Bajraktarin. Iu
mbyllé edhe dera e Institutit t& Historisé. Denigrimi dhe pérdhosja e
figurés sé tij arriti kulmin e shémtisé dhe té pérbaltjes me ngritjen e
procesit gjygésor gjoja pér falsifikimin e certifikatés sé lindjes,

Ali Hadri, sig e thoshte edhe veté, nuk humbi asgjé, dhe fitoi
¢do gjé — hyri né zemrén e popullit.

Prof. dr. Zekeria CANA
SUMMARY

ALI HADRI IN FRONT OF IDEOLOGICAL - POLITICAL
DIFFERENTIATION OF ALBANIAN INTELLECTUALS

The process of ideological-political differentiation of Alba-
nian intellectuals began in 1950-ties. In one side, the agitation of
declaring Albanians for Turks, and setting up a foundation for a dis-
tinct Albanian language, culture and tradition from that of Albania
proper, have been the aims of Yugoslav policy.

First intellectuals, who accentuated with their national and
professional activity, Zekeria Rexha, Selman Riza and other colleges
were deported to Albania in 1958. The intellectual’s differentiations
campaign continued in 1960-es, too. The meeting held on 9 of March
1966 in the House of Yugoslav Army, was labeled “The Scientific
Work and Publications in Kosova and Metohija”.

The meeting was directed by T. Vukamanoviq, historian
Branko Boshkoviq and journalist Milivoje Lucic. It harshly attacked
professional work of Mark Krasniqi, who was regarded as profes-
sionally worthless fabricator; while the historian Brano Boshkov-

iq, direly criticized Ali Hadri of being biased in representation of
historical facts, ignorant of historic sources and for introduction of
nationalistic elements in his work. Consequences of this campaign
would have been devastating for Albanian intellectuals, if it wasn’t
for IV Plenum of Brione, held in July 1966.

The evaluation of 1981 demonstrations as contra-revolution-
ary by the party leadership was associated with ideological-political
differentiations in University of Prishtina and other education and
science institutions. The intellectual trio - Fehmi Agani, Ali Hadri
and Gazmend Zajmi was hit first. They were accused by security
structures for indoctrination of student youth and incitement of dem-
onstrations. Furthermore, Ali Hadri was taken for informative ques-
tioning by the state security (police) and asked in detail of his vis-
its in Albania and contacts he had with people he met there. Later,
Ali Hadri was expelled from YCP (Yugoslav Communist Party) and
driven out of teaching process. He was banned to publish profes-
sional work in all reviews, even to enter the premises of the Institute
of History.

